SOALAN NO: 262

PARLIMEN MALAYSIA
PEMBERITAHU PERTANYAAN DEWAN RAKYAT

PERTANYAAN : Bertulis
DARIPADA : Tuan Sim Tong Him
SOALAN : Tuan Sim Tong Him minta MENTERI PERTANIAN DAN

INDUSTRI ASAS TANI menyatakan tentang projek

mengambil air bawah tanah untuk sektor pertanian:

(@) Bagaimanakah keadaan sektor pertanian yang
teriejas ekoran musim kemarau ketika ini dan
nyatakan kepakaran dari negara manakah yang kita
kongsikan; dan

(b) Apakah cara yang lain untuk mengatasi musim
kemarau ini selain daripada menggunakan air bawah

tanah.

JAWAPAN
Tuan Yang di-Pertua,

Secara amnya, fenomena El Nino telah memberi kesan terhadap sektor pertanian di
seluruh negara iaitu sektor tanaman, ternakan dan perikanan. Namun begitu impak

fenomena El Nino secara keseluruhannya adalah tidak ketara.

Berdasarkan maklumat daripada Jabatan Pertanian, terdapat sedikit penurunan hasil
pengeluaran bagi sektor pertanian berbanding dengan tempoh masa yang sama pada
tahun lepas. Penurunan hasil pengeluaran yang dicatatkan adalah bagi komoditi

sayur-sayuran sebanyak 12 peratus dan komoditi buah-buahan sekitar 8 peratus.



Kementerian melalui Jabatan Pertanian dengan kerjasama Jabatan Pertanian Negeri

telah mengambil langkah melaksanakan projek pengambilan air bawah tanah (fube

well). Sehingga hari ini, terdapat 60 unit tube well telah dibina dan digunakan untuk

pengairan kawasan tanaman. Teknologi tube well ini diperolehi dari negara Amerika

Syarikat bagi proses menggali telaga atau “Bore Water’, manakala teknologi untuk

mencari air bawah tanah adalah dari negara Jerman.

Selain itu, langkah lain yang sedang dan akan diambil oleh Jabatan Pertanian bagi

meminimumkan kesan kemarau adalah seperti berikut:

vi.

Meningkatkan aktiviti pengembangan pertanian bagi menerangkan kesan
kemarau kepada sektor pertanian dan persediaan menghadapinya;
Meningkatkan kecekapan menyalurkan air dari punca ke kebun pengusaha
sayur—sayufan melalui penggantian paip saluran yang lama;

Meningkatkan kapasiti empangan dan kolam-kolam takungan;

Menyediakan tangki untuk simpanan air hujan (rain water harvesting) untuk
kegunaan pengairan;

Menggalakkan penggunaan air secara minimum dengan menggunakan sistem
pengairan titis (drip irrigation) dan mist blower terutamanya untuk sayur-
sayuran daun; dan

Menggalakkan penggunaan teknik sungkupan terutama dari bahan organik.

